
F145-001r,01 Ain Kurtzer anzayg/ wie Do. Martin Luther ain zeyt hoͤr/ hatt etliche ſchriften laſſen außgeen/ vom
Sacramēt/ die doch ſtracks wider ain=
F145-001r,02 ander/ wie wirt dan̄ ſein/ vnd ſeiner an=
F145-001r,03 henger Reych beſtehen. Matthei.12. Eytelhanns Langenmantel. Eytelhanns Langenmantel Wünſcht
allen Chriſtlichen bruͤdern/ die ware erkandtnuß Gottes durch Jheſum Chriſtū. IR lieben in Chriſto Je
F145-001r,04 ſu vnſerm herren vnd ſeligmacher/ Jch hab ver
F145-001r,05 ganger zeyt/ ain Kurtzen begryff laſſen außgeen/ von den Alten vnd Newen Papiſten/ Auch von den
rechten vnd waren Chriſten. Auch ain verantwurtung/ ainem etwan̄ meinem vertrawten geſellen/ das genandt Sacrament
vnd anders betreffend/ Vnd des willens geweſen/ nichts weytters vom Sacrament/ oder widergedaͤchtnuß Chri=
F145-001r,06 ſti des Herren zuͦ ſchreyben/ So wird ich verurſacht/ auß ettlichen vngeſchickten geſchrifften/ ſo
Doctor Mar=
F145-001r,07 tin Luther yetz laßt außgeen/ darinnen er vnns frembde Goͤtter vnnd Secten/ on grundt der ſchrifften
anzaygt/ vnd nit wie Chriſtus oder Paulus/ Deren Tittel iſt vom Sacrament wider die Schwoͤrmer/ vnd anders/ Got der
herr erleycht jn vnd ſeine anhenger/ dan̄ das Reych Got
F145-001r,08 tes muͦß gewalt leyden/ von denen/ die es vnderſtond zuͦ verfolgen ć noch bleybt das wort Gottes
ewig/ dann ee ſein wort vergeen wirt/ ee wirt hymel vnd erden vergeen/ So aber ſein wort mitt menſchen leer oder
findlein ver=
F145-001r,09 felſcht wirt/ alßdann hayßt vnd iſt es nitt meer Gottes wort/ beſonder deren wort/ von wellichen es
verkoͤrt/ Jch ſpraͤch gern/ Es wer des Teüffels wort/ dieweyl der ver=
F145-001r,10 ſtand ſeins Goͤttlichen worts/ im Nachtmal/ von vilen ſo gar verkoͤrt/ vnnd Gott dem herren ſein Eer
geſtolen wirt ć Geben auff den achtvndzwaintzigiſten tag des Monets Januarij. Jm. M. D. XXVij. Jar. DErhalben ſo
mercket jr lieben bruͤder im herren/ den rechten war
F145-001r,11 hafften verſtand/ des Herrē widergedaͤcht
F145-001r,12 nuß/ als naͤmlich/ da die ſtund des Herren kōmen ward/ ſetzet er ſich nyder/ vnnd die zwoͤlff Apoſtel
mit jm/ vnd er ſprach/ Mich hathertzlich verlangt/ diß Oſterlamb mit euch zuͦ eſſen/ ee dan̄ ich ley=
F145-001r,13 de/ dan̄ ich ſage euch/ das ich hinfu͗ro nit mer dauon eſſen wird/ biß daß erfült wirdt im reych

Gottes/ Vnd er nam den Kelch/ dancket vnd ſprach/ Nempt denſelben vnd taylt jn vnder euch/ dan̄ ich ſage euch/ Jch
wird nit trinck
F145-001v,01 en von dem gewaͤchs des weynſtocks/ biß das reych Got=
F145-001v,02 tes kōme/ Vnd er nam das brot/ dancket vnd brachs/ vnd gabs jnen vnd ſprach/ Das iſt mein leyb/
der für euch ge=
F145-001v,03 ben wirt/ das thuͦt zuͦ meiner gedaͤchtnuß/ Deßgleychen auch den Kelch/ nachdem ſy zuͦ abent
geeſſen hetten/ vn̄ ſprach/ Das iſt der Kelch des new Teſtament in meinem bluͦt/ das vergoſſen wirt. Diß iſt der recht
verſtand deß Herren abentmals/ ee vnnd er dargeben/ gemartert/ vnd ſein bluͦt vergoſſen hatt. Derhalben laßt euch jr
lieben im Herren/ des Luthers vn̄ ſeiner anhenger vnnütz geſchwaͤtz wie hernach volgen/ nit in ewere hertzen kōmen/ jr
werdē ſonſt wie die ſchaff die kainen hyrten haben/ vnd wirt der letſt irrthumb erger dann der erſt. Jr lieben im herren/
Jr hapt gehoͤrt/ wie obſteet/ das Chriſtus klarlich ſpricht/ Das iſt mein leyb/ der für euch geben wirt/ Er ſpricht aber nit/
das brot iſt mein leyb ć Sein Brot hieß er ſy eſſen/ vnd ſprach weytter. Das iſt der Kelch das newe Teſtament in meinem
bluͦt/ das vergoſ=
F145-001v,04 ſen wirt. Er ſpricht aber nit/ der weyn im Kelch iſt mein bluͦt/ diß ſolt jr wol mercken ć Jr lieben im
herren/ ſo jr dann beraͤttig werdt/ des her=
F145-001v,05 re widergedaͤchtnuß zuͦ haltē mit warhaften Chriſten/ ſo thuͤt es mit groſſer danckſagung vnd
frewden/ wa jr zuͦ
F145-001v,06 ſamenkompt/ nit allain in dem Tempel/ ſonder auch hin vnd wider in den hewſern/ Nemlich/ wie
es die Appoſtel auch im brot brechen gehalten haben ć Das ſolt jr aber thon/ So jr des Herren brot eſſet/ ſolt jr glauben/
der leyb Chriſti ſey für euch dargeben/ vnd ſo jr des herren Kelch trinckt/ So ſolt jr glauben/ Chriſtus Jeſus habe ſein
bluͦt für euch vnnd vil vergoſſen/ zuͦ vergebung der ſünden ć Jr eſſet nun oder trinckt/ oder was jr thuͦt/ ſo thuͤts alles zum
preyß Gottes. Seyt on anſtoͤſſig der gemain Gottes oder yemandt. Vnd ſo jr dan̄ ainen ſollichen ſtarcken glau
F145-001v,07 ben hapt/ wie oben gemelt/ ſo bleybt jr in Chriſto/ vn̄ Chri
F145-001v,08 ſtus in euch/ dan̄ die ſeligkait ſteet nit in leyplichē flaiſch eſſen/ vnd bluͦt trincken/ wie Luther vn̄
ſein hawff ſagen/ beſonder allain im glauben Chriſti des herren leyden/ vnd bluͦtuergieſſen für vnſer ſu͗nd am Creütz. Von
diſem laßt euch jr lieben bruͤder inn Chriſto/ des Luthers geſchwaͤtz nit verfuͤren/ dann boͤß geſchwaͤtz/ verderbt guͦtt
ſitten. Paulus ſchreybt/ Jch habe es von dem Herren entpfan
F145-001v,09 gen/ das ich euch geben hab/ dann der Herr in der Nacht da er verratten ward/ Nam er das brot/
dancket vnnd brachs/ vnd ſprach/ Nempt/ eſſet/ Das iſt mein leyb/ der für euch brochen wirdt/ ſollichs thuͤt zuͦ meiner
gedaͤcht=
F145-001v,10 nuß/ Deßgleychen auch den Kelch nach dem abentmal/ vnd ſprach/ Diſer Kelch iſt ain new
Teſtament in meinē blu͗t/ ſollichs thuͤt ſo offt jr trinckt/ zuͦ meiner gedaͤchtnuß dann ſo offt jr von diſem brot eſſet/ vnd
von diſem Kelch trinckt/ ſolt jr des Herren todt verkündē/ biß dz er kompt. Wellicher nun vnwirdig von diſem brot yſſet/
oder von dem Kelch des herren trinckt/ der iſt ſchuldig an dem leyb vnd bluͦt des Herren. Der menſch brieue aber ſich
ſelbs/ vn̄ alſo eſſe er von dem brot/ vnd trincke von dem Kelch/ dan̄ welcher vnwirdig yſſet vnd trinckt/ der yſſet vnd
trinckt jm ſelbs das gericht/ damit das er nit vnderſchaydet den leyb vnd das bluͦt des Herren ć Vnderſchayden/ das iſt/
des Herren brot vn̄ Kelch/ nit als ain ſpeyß des leybs halten/ dan̄ diß eſſen vnd trincken geſchicht/ wann wir von hertzen
glauben/ vnd nit in dem maul/ Vnd das hayßt ſich ſelbs briefen/ die ſich ſelbs/ vnd nit ander richten/ Vnd berayt ſein/
im herren Creütz tra=
F145-001v,11 gen/ verfolgung leyden/ Gott den herren lieben/ vor allen vnd ob allen dingen/ vnd den naͤchſten als
ſich ſelbs/ Die
F145-001v,12 ſelben erfüllen das gantz geſatz/ auch die Propheten. Wer ſich aber nitt alſo befindt/ wie anzaygt/
derſelb laßt des Herren widergedechtnuß wol vnderwegen/ offenlich mit rechtgeſchaffen Chriſten zuͦ halten/ biß das jm
Gott ſein hertz dermalains erleicht/ darūb bitte er Got fleyſſig ć Dann diß iſt ain gayſtlich eſſen vnd trincken/ daruon die
ſeele geſpeyßt vnd getrenckt wirt/ Naͤmlich/ da Chri=
F145-001v,13 ſtus ſpricht/ Jch bin das lebendig brot/ das von hymmel kompt/ nit wie ewere vaͤtter haben hymelbrot
geeſſen in der wuͤſte/ vnd ſeind geſtorben/ Diß iſt das brott des von hymel kompt/ Wer von diſem brot eſſen wirt/ der
wirt le=
F145-001v,14 ben in ewigkait/ Vnd das brot das ich gebē wird/ iſt mein flayſch/ wellichs ich geben wird/ für das
leben der wellt. Da zanckten die Juden vn̄ ſprachen/ Wie kan vns diſer ſein flayſch zuͦ eſſen gebē/ Jeſus ſprach/ Warlich/
warlich werden jr nit eſſen vom flayſch des menſchenſuns/ vnnd trincken von ſeinē bluͦt/ ſo hapt ȷ̈r kain leben in euch.
Aber vil die das hortten/ ſprachen/ Das iſt ain hoͤrtte red/ wer kan ſy hoͤren/ Da ſprach Chriſtus der Herr zuͦ jnen/ Ergert
euch das/ wie/ wan̄ jr dan-ſehen werdt des menſchen ſun auff faren/ dahin da er vor was/ Der gayſt iſts der da le=
F145-001v,15 bendig macht/ das flayſch iſt kain nütz/ die wort die ich red ſeind gayſt vnd leben ć Verſtand wie
Chriſtus Jeſus allhie ſein flaiſch eſſen/ vnd ſein bluͦt trincken gar klarlich anzaygt/ wie es geeſſen vnd getruncken werden
ſoll/ das iſt/ wir werdē ſein flaiſch nit eüſſerlich/ oder leyplich eſſen vnd ſein bluͦt trincken/ wie etlich glauben/ dann diß
eſſen vnd trincken/ geſchicht allain im hertzen/ das iſt glauben wie vor anzaygt/ da er ſpricht/ Jch bin das lebendig brot/
das von hymel kompt ć Spricht weyter/ Wer an mich glaubt/ hatt das ewig leben. Derhalben/ alle die da glaubē/ das

der leyb Chriſti des Herren/ weſenlich im brot/ oder Hoſtie ſey/ vnd der weyn das bluͦt Chriſti/ weſenlich im kelch/ diſe
hayſſen vn̄ ſeind warlich alle widerChriſten/ vnd felſchen Chriſtus Teſta=
F145-001v,16 ment/ Solliche nempt nit zuͦ hawß/ vnnd gruͤſſet ſy nitt/ dann wer ſy gruͤſſet/ der hat gemainſchaft
mit jren boͤſen wercken/ dann es iſt kain Gott/ dem Gotloß weſen gefall/ Jch ſag vnnd iſt gewyßlich war/ wellicher oder
welliche glauben/ des herren leyb im brot/ vn̄ ſein bluͦt im weyn ć Dieſelben glaubē warlich nit/ das Chriſtus Jeſus/
warer Got vnd menſch/ ſey kom̄en in das flaiſch/ vnd habe ſein bluͦt für vns vnd vil vergoſſen/ zuͦ vergebung der ſünden/
Sy glauben auch nit/ das er am dritten tag aufferſtandē vnd auffgefarn zuͦ den hymlen/ vnd ſitze zuͦ der Rechten ſeyns
hymeliſchen vatters/ von dannen er künfftig iſt/ zuͦ richten die leben vnnd die todten ć Dann wa ſy ſollichs glaubten/ ſo
wurden ſy warlich die ob angezaygten Sect in brot vnd weyn/ in kainen weg gelauben/ des bin ich ge=
F145-001v,17 wyß/ Dann wir haben ye ſtarcke ſtuck vnſers Chriſtlichen glaubens/ wider ſy/ wellichen glauben ſy
verleugnen/ vnd wiſſen/ wer nit glaubt/ iſt verdampt Derhalben ſo ſolt jr die dan̄ von ainer gemainen ober=
F145-001v,18 kait erwoͤlt ſein/ zuͦ ſollichen widerChriſten geen/ vnnd ſy freüntlich ermanen/ vnd ſtraffen zwiſchen
ewer vnd jnen allain/ ſy ſeyen hoch oder nyder perſonen/ hoͤren ſy euch/ ſo hapt jr ſy gewonnen/ hoͤren ſy euch nitt/ ſo
nempt noch ainen oder zwen zuͦ euch/ auff das alle ſach beſtehe/ auff zwayer oder dreyer zeügen/ Nun hoͤren ſy euch nit/ ſo
ſagt es der gemain/ hoͤren ſy die gemain nit/ ſo haltē ſy als die Hayden vnd Zolner ć Jr erwoͤlten aber/ ſolltwiſſen/ vnd iſt
gewyßlich war/ So yemandt ain Bischoffampt begert/ den geluſtet ains guͦten wercks/ Es ſoll aber ain Biſchoff vnſtraͤflich
ſein/ nur ains weybs man/ nuͤchtern/ züchtig/ ſyttig/ gaſtfrey/ leerhafftig/ Nit weynſichtig/ nit beyſſig/ nit ſchendtlichs
gewyns begyrig/ beſondergelinde/ nit haͤdrig/ nitzaͤnckig der ſeinem hawß wol vorſtee/ der gehorſame kinder habe/ mit
aller redlichait. So aber yeman̄t ſeinem aygen hauß nit wayſt vor zuͦſteen/ wie wirt er die gemain Gottes ver=
F145-001v,19 ſorgen. Nitt ain newling/ auff das er ſich nitt auff blaß/ vnd dem leſtrer ins vrtayl falle. Er muͦß aber
auch ain guͦ
F145-001v,20 te gezeügknuß haben/ von denen/ die drauſſen ſeind/ auff das er nit falle/ dem leſtrer in die ſchmach
vnd ſtrick. Jr lieben im Herren/ wa woͤllen wir aber ſollich finden wie droben gemelt. Ja/ wa ſy frum̄ glert maͤnner wiſſen/
da haben ſy kain ruͦw/ biß ſy dieſelben verfolgē/ von ainer ſtatt zuͦ der andern/ damit jr thorhait werde offenbar. Jr liebē/
Jch radte euch trewlich/ bewaren ewer taͤſchē wol vor ſollichen ć Dan̄ gelt iſt ain ſchalck/ vnd macht auch vil derſelbigen/
das dann layder gar an dem tag ligt/ wie der bawer an der ſonnen/ Gott der herr erleychte ſy mitt ſeinen gnaden/ Amen.
Damit ich aber weytter meldung thuͦ/ vom Nachtmal Jeſu Chriſti des herrē/ So hoͤrt vnd vernempt jr lieben im herren/
was Paulus ſchreybt/ der Kelch der benedeyung/ welchen wir benedeyen/ iſt der nit die gemainſchafft des bluͦts Chriſti.
Das brot das wir brechen/ Jſt es nit die ge=
F145-001v,21 mainſchafft des leybs Chriſti/ dan̄ wir vil ſeind ain brot/ vn̄ ain leyb/ dieweyl wir all ains brots
taylhaftig ſeind ć Diß Capittel redt allain von ainer gemainſchafft des leybs vnd bluͦts Chriſti/ vnd nit weytter/ Paulus het
wol künden ſchreybē/ Das brot das wir brechen/ Jſt es nit der leyb Chriſti/ Vnd der Kelch den wir benedeyen/ iſt er nit
das bluͦt Chriſti/ Er ſchreybt aber klarlich allain von ai=
F145-001v,22 ner gemainſchafft des leybs vnd bluͦts Chriſti des herren. Das ſolt jr lieben bruͤder im herren wol
faſſen/ dann das Capittel ſtoßt des Luthers vnnd ſeiner anhenger Secte( verſtand/ den leyb Chriſti im brot/ vn̄ ſein bluͦt im
kelch/ auch alle Meſſen) zuͦ boden/ Dieweil des herren brot vnnd Kelch/ allain ain gemainſchafft/ des herren leybs vnnd
bluͦts iſt/ vn̄ nichts anders/ wie droben klarlich anzaigt. Jch will euch aber lieben bruͤder nicht verhallten/ das vnnſere
vaͤtter ſeind all vnder der wolcken geweſen/ vnd ſeind all vnder Moſe getaufft/ mitt der wolcken/ vnnd mit dem moͤr/ vnd
haben all ainerlay gayſtliche ſpeyß ge=
F145-001v,23 eſſen/ vnd haben all ainerlay gayſtlichen tranck getrunck
F145-001v,24 en/ Sy trancken aber von dem gayſtlichen felßen der her=
F145-001v,25 nach kam/ wellicher felß was Chriſtus/ Das iſt/ ſy glaub=
F145-001v,26 ten an den künftigen Meſſiā/ der noch nit geborn was ć Gott der die Welt gemacht hatt/ vnd alles
das darinn iſt/ Seytmal er ain herr iſt/ hymels vnd der erden/ wonet er nit in templen mit henden gemacht/ ſein wirt
auch nit von menſchenhendē gepflegen/ als der yemands bedürff Dieweyl er ſelbs yederman leben vnd atham allenthalbē
gypt/ vnd wir Chriſten ſein allain der tempel Gotts/ vnd ſunſt kain Creatur/ weder brot noch weyn. Es ſagen aber ettlich
vnnſer verſchempt genshyrten/ auff offner Cantzel/ Wir ſoͤllen das brot/ des ſy jrs gefal=
F145-001v,27 lens/ auff dem Altar vmbziehen/ Anbetten/ vnd alle Eer vnd reuerentz thuͦn/ die Gott dem herren
zuͦ gehoͤr/ zuͦ be=
F145-001v,28 weyſen. Vrſach/ Wann die wort geſprochen werden/ Das iſt mein leyb/ So ſey Chriſtus/ wie er am
Creütz gehangen im brot/ Vnd das brot ſey nit mer brot/ beſonder es ſey ver
F145-001v,29 wandlet/ in den leyb Chriſti/ Vnd wan̄ ſy den weyn bene=
F145-001v,30 deyen/ ſo ſey der weyn verwandlet in das bluͦt Chriſti des herren. Es iſt war/ brot vn̄ wein wirt
verwandelt/ in dem leyb der menſchen( alß ain leypliche ſpeyß vnnd tranck) vn̄ geet wider auß/ durch ſein natürlichē
gang. Wee aber euch ſchrifftgelerten vnd Phariſeer/ jr heuchler/ die jr das hymelreych zuͦ ſchlieſſen/ vor den menſchen/ jr
kōmen nitt hinein/ vnd die hinein woͤllen/ laſſen jr nitt hinein geen. Wee euch ſchrifftgelerten vnd Phariſeer/ jr heuchler/
die jr der witwen hewſer freſſet/ vnd wenden für lang gebet/ darumb werdē jr deſter mer verdamnuß entpfahen. Vnd alſo
haben ſy vns das zyl verruckt/ vnd laſſen noch nit ab/ Jſt zuͦ beſorgē das durch ſollich verfuͤriſche falſche Sectē deren on

zal/ vil ſeelen zum Teufel gefaren/ Jch will gern gelogen haben ć Glaub jnen lenger wer da woͤll/ Es iſt mir im hertzen
layd/ das ich Got meinen herren ſo lang mit meinem vn=
F145-001v,31 glauben geleſtert hab/ Aber auß den gnaden Gottes/ iſt es zum tayl vnwiſſend geſchehen. Aber
Chriſtus der herr/ hatt vns den vatter im gayſt/ vnd in der wahrhait lernen anbetten/ vnd nitt brot oder weyn/ vnd ſprach/
Wann jr betten/ ſprecht/ Vatter vnſer der du biſt in den hymlen ć Chriſtus ſagt auch zum Teuffel/ Es ſteet geſchriben/
Du ſolt Gott deinen herren anbetten/ vnd jm allain dienen/ wievil mer ſollen wir menſchen Gott dem herren dienen/
vnd jn allain anbetten/ Vnd ſunſt kain bildtnuß oder Cre
F145-002r,01 atur/ weder in dem himel oben/ noch auff erden/ noch de=
F145-002r,02 ren ding kains in den waſſern/ nicht anbette ſy/ dann ich bin der herr dein Gott/ Darumb huͤtten
euch jr lieben im herren/ wann ſy ſagen/ Syhe hye iſt Chriſtus/ oder da/ ſo glaubts nit. O jr ellenden Phariſeer/ jr
heuchler/ wie lang woͤlt jr blind/ vnd fuͤrer der blinden ſein. Jch hab gentzlich ver=
F145-002r,03 maint/ Doctor Martin Luther/ ſampt ſeinem anhang/ ſolten noch glaubē wie vor/ vnd kains wegs
abgetretten ſein/ das iſt/ wan̄ die wort/ Das iſt mein leyb/ über ain ge
F145-002r,04 bachen brot geſprochen werdē/ das der leib Chriſi im brot weſenlich waͤr/ vnd das brot nichtsdeſter-
weniger brot be
F145-002r,05 lyb/ Auch wan̄ ſy ainen weyn in ainem drinckgeſchirr be=
F145-002r,06 nedeytten/ das der weyn das weſenlich bluͦt Chriſti waͤr/ vnd der weyn nichtsdeſterminder weyn belyb
ć So kompt der newe Bapſt/ Martin Luther/ yetz mit newen gryffen herfür/ in ainer ſchrifft/ wie in der vorred angezaygt/
der Tittel iſt von dem Sacrament/ wider die Schwermer/ wie dann allweg ſein brauch ć Schreybt/ Chriſtus der herr/ ſey
gantz mitt flayſch vnnd bluͦt/ in der gleubigen hertzen. Antwurt/ lieber Luther/ du wayſt das Paulus ſchreibt wir ſoͤllen des
Herren todt verkündigen/ biß das er kompt Arm lewt werdt jr allwegen bey euch haben/ Mich aber hapt jr nit allwegen
bey euch/ ſpricht Chriſtus der herr/ Wir glauben ſtarck/ Chriſtus der herr/ ſitze zuͦ der rechten ſeins hymeliſchen vatters/
von dannen er künfftig iſt zuͦ richten die leben vnd die todten. Weytter ſchreybt Luther/ Jch predige das Euangeliū von
Chriſto/ vnnd mit der leyplichen ſtym̄/ bring ich dir Chriſtum ins hertz. Antwurt Derweyß wurden alle die ſelig/ die
dich hoͤrt
F145-002r,07 ten Predigē/ des ich doch nit glaub. Jch ſage dir lieber Lu
F145-002r,08 ther/ Es muͦß zuͦvor ettwas in vns ſein/ das die leyplich euſſerlich ſtym̄/ inwendig annemen künd.
Luther ſetzt weytter/ Ja freylich ſollen wir des Herren todt verkündigen. Wir habens auch geprediget vil herrli=
F145-002r,09 cher dann ſy. Antwurt/ Diß laßt er aber auß(biß das er kompt) dan̄ es dienet jm vnd ſeinem hauffen
nit zuͦ jrem glauben/ die
F145-002r,10 weyl ſy erhalten woͤllen/ den leyb Chriſti im brot/ vnd ſein bluͦt im weyn ć Weytter ſetzt Luther/
wann wir es nitt von jm hetten/ wir ſolten wol gar nichts wiſſen. Antwurt/ Er vermaynt es verſtand niemandts ſchriff
F145-002r,11 ten/ dann er allain/ gleychſam wir von jm/ vnd nitt von Gott gelert muͤßten werden. Luther ſchreybt/
Wan̄ er ainem das Sacramēt rayche ſo aygne er ſollichs dem ſonderlich zuͦ(der es nympt) vnd ſchenck jm Chriſtus leyb vnd
bluͦt/ das er habe vergebung der ſünden ć Antwurt/ Die vergebung der ſünden/ ſteet allain im glauben/ des leyden vnd
bluͦtuergieſſens Jeſu Chriſti/ am Creütz für vnnſer ſünden/ vnd nit in deiner macht/ ainem oder mer Chriſtus leyb vnd
bluͦt zuͦ ſchencken. Luther ſetzt weytter/ Wer nit glaub/ das der leyb vnd das bluͦt Chriſti/ im brot vnd weyn ſey/ der ſey
ain kaͤtzer. Antwurt/ Ja wann es ain ſtuck des Chriſtlichen glau=
F145-002r,12 bens wer. So es aber kain ſtuck vnſers glaubens iſt/ ſo iſt es mir nit von noͤtten zuͦ glauben/ on klare
ſchrifften. Luther ſchreybt/ das Waſſer iſt der Tauff/ vnnd in der Tauff iſt der hailig gayſt. Antwurt/ Lieber Luther/ das
Waſſer iſt allain ainzay
F145-002r,13 chen/ wie die beſchneydung/ vnd macht den menſchen we
F145-002r,14 der frum̄ noch ſelig. Chriſtus ſpricht/ mir iſt aller gewalt geben/ im hymel vnd erden/ Darumb geet
hin vnd lernen alle voͤlcker/ vnd Tauͤfft ſy im namen des vatters/ vnnd des Suns/ vnd des hailigen gayſts/ Vnd lernen ſy
halten alles das ich euch befohlen hab/ Vnd geet hin in alle welt vnd Prediget das Euangelium allen Creaturē/ vnd wer
glaupt vnd taufft wirt/ der wirt ſelig. Weytter ſchreybt Luther/ in ainem Sermon/ den er zuͦ Wittemberg geprediget hatt/
an dem Groͤnen dornſtag/ im TauſentFünffhundertvndzwayvndzwaintzigiſten jar. Vnd in dem beſchluß ſetzt er/ das ain
Chriſtenmenſch ſey hailig/ an ſeel vnd an leyb/ Es ſey ain lay oder Pfaff/ ain man oder weyb/ vnd wer anderſt ſage/ der
leſtern den hailigen Tauff/ vnd Chriſtus bluͦt/ auch des hailigen gay
F145-002r,15 ſtes gnad. Antwurt/ Lieber Luther/ du haſt gantz wol vnd Recht dauon geſchriben/ Das aber dem
ſo ſey/ zeüget Johannes vnd ſpricht/ Er hatt jnen gewalt geben/ Sün Gottes zuͦ werden/ denen die da glauben in ſeinen
namen ć Luther ſetzt weytter/ in derſelben ſchrifft/ Es ſeye Got meer an ainem Chriſten/ dann an dem Sacrament gele=
F145-002r,16 gen/ wan̄ der menſch ſeye nit vmb des Sacraments wil=
F145-002r,17 len gemacht/ beſonder/ das Sacramēt vmb des Chriſten willen eingeſetzt ć Antwurt/ mein lieber
Luther/ dieweyl du dan̄ frey be=
F145-002r,18 kenſt/ das Gott dem herren/ mer an ainem chriſten/ dan̄ an dem Sacramaent gelegen/ Volgt/ das der
leyb vnd das bluͦt Chriſti/ nit weſenlich in brot vnd weyn iſt/ ſunſt wer ain Chriſt meer/ dann Chriſtus weſenlich leyb vnd
bluͦt/ das ſey ferr. Mein Luther/ fu͗rchſtu nit Got der herr wer=

F145-002r,19 de dich hertigklich ſtraffen/ vmb das du noch für vnd für ſchreybſt/ dˢ leyb Chriſti ſey im brot/ vn̄
ſein bluͦt im wein ć wan̄ iſt deins trutzens gnuͦg/ ſchaͤmeſt du dich nit deiner widerwertigen ſchrifften/ Jch ſage dir warlich/
die agſt iſt dem baum an die wurtzel gelegt ć Luther ſchreybt/ der Auerrois/ der auch ain Chriſt ge=
F145-002r,20 weſen was/ ſpottet der gleubigen/ die da glaupten/ jren Got leyplich zuͦ eſſen/ welches kain ander
volck ye gethon hett ć Antwurt. Jch ſage dir warlich lieber Luther/ es wer noch heüt zuͦ tag kain wunder/ das man deren
ſpottet/ die glauben jren Gott leyplich zuͦ eſſen/ es beſſert aber nit derhalben bleypt es wol vermitten ć Lieber Doctor
Martin Luther/ du vnderſteeſt dich in deinen ſchrifften/ wie dann vor anzaygt/ vil groſſer ſachen zuͦ erhalten/ wiewol on
allen grund ć Deren ſich das al=
F145-002r,21 te Babſtumb/ zum tayl noch nye ſo gwaltig vnderſtandē als du. Vrſach/ das alte Babſtumb/ vnd ſeine
anhenger haben nit gründtlich glaubt/ das Jeſus Chriſtus ſich mit diſen worten/ Das iſt mein leyb/ weſenlich vom hymel/
in ain gebachen brot bringen laß/ Vnd wan̄ man ainē weyn benedeye/ das Chriſtus darūb alwegen ſein bluͦt vergieß/ Nayn/
nayn/ nit alſo/ dann Chriſtus iſt ainmal geopf=
F145-002r,22 fert/ ainmal geſtorben/ wirt nit mer ſterben/ oder leyden/ noch ſein bluͦt vergieſſen/ Diß hat
vielleycht das alte Bap
F145-002r,23 ſtumb/ nit ſo gründtlich gewißt als du/ oder aber vergeſ=
F145-002r,24 ſen/ vnd hatt ſich dennocht/ wiewol vnbillich/ in den tem
F145-002r,25 pel/ an die ſtatt Gottes geſetzt ć Aber diſer allerhailigeſt Münch Martin Luther/ iſt vil gelerter/ weder
das alte loblich Bapſtumb ye geweſen iſt. Vrſach/ Er hat in der ſchrifft gefunden/ das Chriſtus Jeſus vnſer ſeligmacher/
taͤglich/ leyplich hie auff erden im brot/ vnnd ſeyn bluͦt im weyn ć Derhalben ſetzt ſich Martin Luther/ in den himel an
Chriſtus ſtatt/ vnd mit
F145-002r,26 ten in den Tempel/ damit die ſtatt Chriſti in dem hymel nit oͤdˢ ſtand/ biß das Luther vnd ſein
hawff/ dem frūmen Jeſum Chriſtū wider erlauben hinauff zuͦ faren/ da er vor was. Jch hoff aber zuͦ Gott dem almechtigen/
Luthers vnd ſeiner anhenger Reych/ werde kain beſtand haben. Doctor Martin Luther/ hat vergangner zeyt ain Ser=
F145-002r,27 mon laſſen außgeen/ vom Sacrament/ über das Euan=
F145-002r,28 gelium Johannis.6.Mein flaiſch iſt ain rechte ſpeyß ć Vnd in dem newen Teſtament/ auch Johan-
nis.6.Setzt er in der gloß/ Diß capitel redt nitt vom Sacrament des brots vnd weyns/ beſonder vom gayſtlichen eſſen/
das iſt glauben/ das Chriſtus Got vnd menſch/ ſein bluͦt für vns vergoſſen hat/ an diſen zwayen obanzaygten ortten/ hatt
Martin Luther wol geſchriben/ wer will der leße ſy/ Aber yetzunder ſchreybt er denſelben vnd andern ſeinen ſchriff=
F145-002r,29 ten/ gantz vnd gar entgegen/ Gott der helffe auff ſeyner ſchwachhait. Darumb jr lieben im herrē/
beſecht wie vnfoͤrmlich der Luther in ſeiner Poſtill von dem Sacrament ſchreybt/ gleych ſchier wie vor anzaygt/ vnnd flicht
ains ins ander/ yetz iſt der leyb Chriſti weſenlich im brot/ yetz iſt der weyn das weſenlich bluͦt Chriſti/ dan̄ iſt es allain
ain zaychen/ yetz muͦß es im glauben entpfangen werden/ Jn ſumma/ er ſetz ſo viel ſeltzamer gloſen/ vnnd Exempel/ Es
bedoͤrfft ainer ain gantze kuͦwhawt/ ſy alle zuͦ verantwurtten/ ſy reymen ſich gleych/ darauff er ſy zeücht/ wie haͤſpel inn
ain ſack/ ſy ſeind nitt antwurt wirdig/ Es ſteckt warlich noch ain pfarrer in jm/ Das dem ſo ſey/ ſo will er die haim
F145-002r,30 lich Beycht wider auffrichten/ dergleychen auch der Pa=
F145-002r,31 piſten Meß/ er wirts aber wills Gott nit erhalten/ dann jr verfuͤriſche Sect ligt zuͦ klar an dem tag/
Jch beſorg er habe erfaren/ das Ducaten mer gelten dan̄ Reyniſch gul
F145-002r,32 din. Jr lieben im herren/ huͤtten auch vor diſem ſawrtayg/ Pfey der ſchanden/ es iſt nur vmb das guͦtt
papir ſchad/ des er alſo verſudelt/ er bleypt gleych auff ſeinem glauben vnd ſchrifften/ wie ain beltz auff ſeinen Erblen/ wie
oben klarlich gemelt. Mich kan nitt gnuͦgſam verwunderen/ das die welt mit ſehenden augen nit ſehen/ vnd mit hoͤren
F145-002r,33 den oren nit hoͤren/ Naͤmlich/ die zuͦ Wittenberg/ der groͤſ
F145-002r,34 ſern in landen vnd Stetten/ muͦß man geſchweygen/ vm̄ Chriſtus vnd fryds willē( wie dan̄ billich iſt)
dan̄ ſchwey
F145-002v,01 gen iſt guͦt/ aber redē iſt noch beſſer/ Ja der jm recht thuͦt/ Die gayſter ſolt man wol probierē/ ob
ſy auß Gott waͤren oder nitt/ Wee aber den menſchen/ die ergernuß geben/ oder geſtatten/ vnd verfluͦcht ſey/ der ſein
hoffnung in die menſchen ſetzt. Jn ſumma/ ſo vnſer widerpartey yetz nit weytter kün=
F145-002v,02 den noch mügen/ ſo ſagen ſy/ wir woͤllen diſe zwayung vō Sacrament/ mit vnſer vernunfft vnd
ſpitzfindigen koͤpf=
F145-002v,03 fen hinauß fuͤren/ vnd Gott dem herren ſein almechtig=
F145-002v,04 kait verklainen ć Antwurt/ Wir verklainen Got ſein almechtigkait nit aber Gott der herr macht
nichts/ das wider ſich ſelbs iſt/ oder noch ainen Gott/ der jm gleych ſey/ verſtand/ der macher iſt allwegen meer/ dann
das gemacht. Vnd dieweyl wir layder ſo jaͤmerlich verfuͤrt worden ſeyn/ wie dann vilfeltig angezaygt/ vnd in der finſternuß
ſo lang zeyt gewandelt/ wie dan̄ am tag ligt/ Vnd ſo vns nun Gott der herr ſein klars wort/ yetz zuͦ den letſten zeyt=
F145-002v,05 ten/ ſo vaͤterlich mittaylt/ So laßt vns Got dem almaͤch
F145-002v,06 tigen danckpar ſein/ vnnd jn offenlich bekennen/ Er wirt vns ſunſt warlich auch nit bekennen/ es
gelt gleych henck=
F145-002v,07 en/ prennen/ oder koͤpff abhawen/ ainmal vnd allwegen ſollen wir Gott dem herren mer gehorſam
ſeyn/ dann den menſchen/ beſonder wan̄ es vns an die buntremen geet ć Jch beſorg aber/ layder/ das noch vil ſchwacher/

die den alten Gottloſen brauch nitt leychtlich ablegen werden/ Vrſach/ Er hat zuͦ lang an jnen gewert/ Got der herr hel=
F145-002v,08 fe auff vnſern/ vnd jren ſchwachaiten Amen. Es iſt vns warlich gantz recht geſchehen/ wer kan an=
F145-002v,09 derſt ſagen/ Vrſach/ das wir ſo gar wenig achtung/ auff das klar lautter lebendig wort Gottes gehapt
haben/ zuͦ lernen/ vnd nichts darnach gefragt. Jch will gern ſehen wie wir vns an jhenem tag entſchuldigen woͤllē Es wirt
nit gnuͦg ſein/ wann wir werden ſagen/ vnſere hyrten ha=
F145-002v,10 ben vns alſo gewaydnet/ Nayn/ nayn/ nit alſo/ dann ain yeder wirt ſein ſelbs laſt tragen. Darumb jr
lieben im her=
F145-002v,11 ren/ laßt vns Gott den Almechtigen trewlich vnd fleyſ
F145-002v,12 ſig bitten/ vmb vergebung vnſer ſünden/ vnd vmb ainen ſtarcken veſten glauben/ ſeynem wort/ So
werd wir ſelig hie vnd dort/ dann dartzuͦ iſt auch den todten das Euan=

